
QO‘SHILGAN QIYMATNI SOLIQQA TORTISH 
USLUBIYOTI: XUSUSIYATLARI, VAZIFALARI VA 

MUAMMOLARI
Xaitov Shuxrat Sharipboyevich

Toshkent iqtisodiyot universitetida mustaqil izlanuvchi
Email: Shuxrat.Xaitov@imv.uz

Annotatsiya: Maqolada Yangi O‘zbekiston soliq amaliyotida qo‘shilgan qiymatni soliqqa tortish uslubiyotining xususiyatlari, 
vazifalari, muammolari va ularni hal etish masalalari tadqiq etilgan. Mamlakat ijtimoiy-iqtisodiy rivojlanish istiqbollarida 
soliq mexanizmining nazariy va uslubiy mazmunini asoslashga muallifning yondashuvi taklif etildi va bu soliqning muhim 
xususiyatlarini, uning qiymati va omil xususiyatini hamda davlat soliq mexanizmining ko‘p darajali tuzilishini aniqlash 
imkonini berdi. O‘zbekiston Respublikasi soliq tizimida qo‘shilgan qiymatni soliqqa tortishning samarali mexanizmini 
yaratish imkoniyatlari tadqiq etilgan hamda tavsiyalar ishlab chiqilgan.

Kalit soʻzlar: qiymat, qo‘shilgan qiymat, qo‘shimcha qiymat, qiymat nazariyalari, moliyaviy hisobotning xalqaro standartlari 
(MHXS), milliy hisoblar tizimi (MHT), qo‘shilgan qiymatni soliqqa tortish.

Abstract: The article discusses the features, tasks and problems of the methodology of value added taxation in the tax 
practice of New Uzbekistan, tasks, systemic problems and issues of their solution. The author's approach to substantiating 
the theoretical and methodological content of value-added taxation in the prospects of socio-economic development of 
the country is proposed, which made it possible to identify the essential features of value-added taxation, its significance 
and factorial nature. The possibilities of creating an effective mechanism for value-added taxation in the tax system of the 
Republic of Uzbekistan have been studied, and recommendations have been developed.

Key words: value, value added, value added, value theory, international financial reporting Standards (IFRS), system of 
national accounts (NSFO), value added taxation.

Аннотация: В статье рассмотрены особенности, задачи и проблемы методологии налогообложения добавленной 
стоимости в налоговой практике Нового Узбекистана, задачи, системные проблемы и вопросы их решения. 
Предложен авторский подход к обоснованию теоретико-методического содержания налогообложения 
добавленной стоимости в перспективах социально-экономического развития страны, который позволил выявить 
существенные особенности налогообложения добавленной стоимости, его значение и факторный характер. 
Изучены возможности создания эффективного механизма налогообложения добавленной стоимости в налоговой 
системе Республики Узбекистан, разработаны рекомендации.

Ключевые слова: стоимость, добавленная стоимость, добавленная стоимость, теории стоимости, международные 
стандарты финансовой отчетности (МСФО), система национальных счетов (НСФО), налогообложение 
добавленной стоимости.

K I R I S H
Buxgalteriya hisobi va soliq makonini birlashtirish, soddalashtirish va standartlashtirishga qaratilgan iqti-

sodiy munosabatlar Yangi O‘zbekistonning taraqqiyoti sharoitida alohida ahamiyatga ega bo‘lib, unda buxgal-
teriya va tahliliy axborot resurslariga ishonchlilik, samaradorlik, o‘z vaqtidalik, ob’ektivlik kabi hayotiy talablar 
qo‘yilishidek tendentsiya asta-sekin shakllanmoqda.

O‘zbekiston Respublikasi iqtisodiy tizimining, shu jumladan soliq tizimining zamonaviy modernizatsiyasi 
asta-sekin barcha iqtisodiy tizimni tashkil etuvchi omillar va printsiplarning o‘zgarishiga olib keladi, iqtisodiy 
rivojlanishning fundamental ilmiy munosabatlarini o‘zgartirish va moliyaviy hisobotning xalqaro standartlari 
(MHXS)ni joriy etish sharoitida zamonaviy ijtimoiy-iqtisodiy munosabatlarning asosini tashkil etuvchi iqtisodiy 
kategoriyalarni qo‘llash zarurligini belgilaydi.

Bunday iqtisodiy kategoriya qo‘shimcha qiymat bo‘lib, uning shakllanishi mikro darajada moliyaviy hiso-
botning xalqaro standartlari (MHXS)da mustahkamlangan zamonaviy hisob-kitob tamoyillariga, makro dara-
jada esa milliy hisoblar tizimi (MHT) tamoyillariga asoslanishi kerak. Iqtisodiy subyektlar MHT talablariga javob 

beradigan statistik hisobotlarni taqdim etganda (qo‘shilgan qiymat ko‘rsatkichini alohida satrda taqsimlash), 
ma’lum bir subyektning yalpi ichki mahsulotning umumiy summasidagi hissasini baholash mumkin bo‘ladi.

Xalqaro moliyaviy hisobot standartlarini joriy etish sharoitida qo‘shilgan qiymat ko‘rsatkichini mikro va 
makro darajada shakllantirish va qo‘llashning dolzarbligi tashqi (integratsiya buxgalteriya jarayonlarini kuchay-
tirish, jahon bozorida mahalliy xo‘jalik yurituvchi subyektlarning raqobatbardoshligini saqlash) va ichki (MHTni 
joriy etish xarajatlarining ko‘payishi, bozor kapitallashuvining oshishi, xo‘jalik yurituvchi subyekt faoliyatining 
shaffofligini oshirish orqali) omillar bilan bog‘liq.

Shunday qilib, qiymat ko‘rsatkichlarini samarali hisobga olishni tashkil etish va milliy hisob tizimi talablari 
bilan taqqoslash nuqtai nazaridan qo‘shilgan qiymatni shakllantirish va taqsimlash muammosi hanuzgacha 
to‘liq ishlab chiqilmagan bo‘lib qolmoqda. Buxgalteriya mikrotizimida vujudga keladigan zarur iqtisodiy ko‘rsat-
kichlar bilan MHTni axborot va buxgalteriya hisobi bilan ta’minlashning murakkab va ko‘p qirrali masalalarini 
o‘zaro bog‘liq holda ishlab chiqish integrativ konstruktsiyalarning samarali vositasi sifatida tizimli yondashuvni 
qo‘llash orqali amalga oshirilishi mumkin. Mikro darajadagi MHXS sharoitida qo‘shilgan qiymatni shakllantirish 
va qo‘llash bo‘yicha nazariy va uslubiy ishlanmalarning etishmasligi va yo‘qligi ushbu ko‘rsatkichdan makro 
darajada foydalanish samaradorligining etarli emasligini aniqlaydi, bu esa ushbu ilmiy maqola mavzusining 
dolzarbligini belgilaydi.

M A V Z U G A  O I D  A D A B I Y O T L A R  T A H L I L I
Makro darajada qo‘shilgan qiymat yalpi ichki mahsulot bilan baholanadi. Biroq, O‘zbekiston Respub-

likasining buxgalteriya hisobi registrlarida qo‘shilgan qiymat summasini aks ettirish tartibi nazarda tutilmagani 
qo‘shilgan qiymat solig‘i bo‘yicha soliqqa tortiladigan aylanmani ishonchli aniqlash imkonini bermaydi va tadbir-
korlik subyektlari tomonidan soliqni hisoblash uslubiyatini murakkablashtiradi. Shu nuqtai-nazardan shuni ta’kid-
laymizki, ilmiy adabiyotlarda «qo‘shilgan qiymat» tushunchasiga nisbatan turli xil qarashlar mavjud (1-jadval).

1-jadval. Ilmiy adabiyotlarda «qo‘shilgan qiymat» tushunchasining tadqiq yo‘nalishlari*
Mualliflar va 

manbalar «Qo‘shilgan qiymat» tushunchasi tahlili masalasida mualliflarning qarashlari

Makkonell K.R., 
Byu S.L. [1]

Olingan moddiy resurslar qiymatiga qo‘shilgan aniq praktikan qiymat qo‘shilgan qiymatdir. Umumiy 
holda qo‘shilgan qiymat – bu firma tomonidan iste’mol qilingan xom ashyo va yo‘qotilgan qiymatlar 
(resurslar, materiallar)ning narxini chiqarib tashlagan holda aniqlanuvchi ishlab chiqarilgan 
mahsulot hajmining bozor bahosi.

Maslova D.V. [2]

Makroiqtisodiy darajada YAIM hajmi bo‘yicha hisoblangan qo‘shilgan qiymat biznesning 
o‘zgaruvchi xarajatlariga (uy xo‘jaliklarining daromadlari), soliqqa to‘lovchilarning transfer to‘lov 
xarajatlariga (byudjet daromadlari) va birlamchi investitsiya resurslariga (asosiy kapitalning 
amortizatsiyasi va biznes sof foydasining taqsimlanmagan qismi) bo‘linadi.

Shuvalova E.B. [3]

Tovar ishlab chiqarish va sotishda har bir bosqichda «qiymat elementi» shakllanadi. U tovar ishlab 
chiqaruvchi yoki sotuvchi tomonidan ish haqi, xarajati, amortizatsiya, foizlar va dividendlar hamda 
to‘lanmagan to‘lov xarajatlari mablag‘lari orqali hamda uning foydasidan iborat bo‘ladi. Bu QQSda 
ifodalangan «qo‘shilgan qiymat».

Panskov V.G. [4] Qo‘shilgan qiymat – bu sotilgan tovarlar, ishlar va (yoki) xizmatlarning tannarxi bilan ishlab 
chiqarish va sotish xarajatlari bilan bozor bahosida sotish narxlari o‘rtasidagi farq.

Abryutina M.S. [5] Qo‘shilgan qiymat – bu shunday ko‘rsatkichki, unga milliy buxgalteriya hisobi tizimi asoslanishi va 
bux hisoblarda birvosita yoritilishi mumkin.

T A H L I L  V A  N A T I J A L A R
Qo‘shilgan qiymatning kategorial mohiyatini o‘rganishni umumlashtirish asosida soliqqa tortish maqsadida 

mikro va makro darajadagi qo‘shilgan qiymat tushunchalarini quyidagicha ajratish maqsadga muvofiq ko‘rinadi:
mikrodarajadagi (xo‘jalik yurituvchi subyektning) qo‘shilgan qiymat – xaridorga sotiladigan mahsulotlarga, 

ishlab chiqarilgan, lekin sotilmagan tayyor mahsulotlarga, tugallanmagan ishlab chiqarishga tegishli ishlab 
chiqarish (sotish) jarayonida yangidan yaratilgan narxga qo‘shilgan qiymat;

makrodarajadagi qo‘shilgan qiymat – bu davlatning barcha xo‘jalik yurituvchi subyektlari tomonidan iqti-
sodiyotning barcha tarmoqlarida yangidan yaratilgan qiymatlar, davlatning jamoaviy xizmatlari qiymati va sof 
iste’mol soliqlari yig‘indisi.

Bizning fikrimizcha, «qo‘shilgan qiymat» ko‘rsatkichi buxgalteriya hisobi ma’lumotlari asosida amalga 
oshirilgan qo‘shilgan qiymatni ajratib ko‘rsatishi kerak. Sotilgan mahsulotlar uchun qo‘shilgan qiymatni shakl-
lantirishda faqat sotilgan mahsulotlarga tegishli bo‘lgan xarajatlarni hisobga olishi kerak.

Shunday qilib, «qiymat» kategoriyasiga quyidagicha ta’rif berishimiz mumkin: “ushbu munosabatlar sub-
yektlari o‘rtasida mehnat ishlab chiqarish xarajatlari va sotish xarajatlari bo‘yicha ishlab chiqarish jarayonida 
yuzaga keladigan iqtisodiy munosabatlarni ifodalovchi, bozor mexanizmlari orqali bir-biri bilan doimiy va 
uzluksiz o‘zaro aloqada bo‘lgan elementar majmui” sifatida tushuniladi.

Buxgalteriya hisobi va tahliliy pozitsiyalardan qiymatni shakllantirish va qo‘llash nazariyalarini tahlil qilish 
asosida qiymat nazariyalarini davriylashtirish amalga oshirildi.

Amalga oshirilgan tadqiq davomida xarajatlar eng murakkab va ko‘p qirrali ilmiy kategoriyalardan biri ekani 
aniqlandi, uni o‘rganish buxgalteriya hisobi va tahliliy jarayon uchun katta ahamiyatga ega, chunki buxgalteriya 
tizimida iqtisodiy faoliyat faktlarini baholash printsipi amal qiladi. Qiymatni shakllantirish va taqsimlash nazari-
yasini ishlab chiqish o‘z taraqqiyotida 4 bosqichni bosib o‘tdi (2-jadval).

2-jadval. Qiymatni shakllantirish va taqsimlash nazariyalarining rivojlanish bosqichlari tavsifi [6].
Bosqichlar Bosqichlar davri Qiymat nazariyalari tavsifi

I-bosqich Eramizdan avvalgi IV-asrdan 
eramizning XVI-asrigacha

“Qiymat” kategoriyasi ilmiy nuqtai-nazardan ko‘rib chiqilmaydi, 
o‘z uslubiga ega emas.

II-bosqich XVIII asr – XIX-asrning o‘rtalari Qiymatni tadqiq qilishning ilmiy usulini yaratish. Kategoriya V. 
Petti, A. Smit va D. Rikardo asarlarida ko‘rib chiqilgan.

III-bosqich XIX-asrning o‘rtalaridan XIX-
asrning oxirigacha

Qo‘shimcha qiymat nazariyasi va ishlab chiqarish narxini 
yaratish. Kategoriya K. Marksning asarlarida ko‘rib chiqilgan.

IV-bosqich XIX-asrning oxiridan hozirgi 
vaqtgacha

Raqobat muvozanati nazariyasini yaratish. Kategoriya L. 
Valrasning asarlarida ko‘rib chiqilgan.

Bizning fikrimizcha, mavjud qiymat nazariyalarini ikki sinfga bo‘lish mumkin: asosiy omil sifatida ishlab 
chiqarish tan olingan – monoomilli, ikkinchisi – iste’mol va polioomilli, bularga quyidagilar kiradi: har xil ishlab 
chiqarish sharoitlari va iste’mol yo‘nalishlarining narxiga ta’sirini hisobga oladigan ikki omilli nazariyalar; uch 
omilli, sanoat bozorlari raqobatining holati va tuzilishini hisobga olgan holda; multifaktorial – xarajatlar jarayo-
niga ta’sir qiluvchi boshqa omillarni o‘z ichiga oladi (bozor tuzilishi, ishlab chiqarish va iste’mol turidan tashqari).

Ushbu pozitsiyadan qiymat nazariyalarining davriyligi 3-jadvalda keltirilgan.

3-jadval. Qiymat nazariyalari taraqqiyotining ikki davriga mos evolyutsion bosqichlari tavsifi [7].

Davr tavsifi Bosqichlarning 
tavsifi

Qiymat nazariyalari 
mualliflari Mualliflar qarashlari tavsifi

1-davr. Monoomilli nazariyalarning rivojlanishi

1-bosqich
U. Petti, P. Byuagbiber, 
A. Torgo, A. Smit, D. 
Rikardo, K. Marks

Qiymat shakllanishining asosiy omili sifatida – 
ishlab chiqarish tan olinadi.

2-bosqich G. Gossen, K. Menger, 
U. Jevons, L. Valras

Qiymat shakllanishining asosiy omili sifatida – 
iste’mol tan olinadi.

2-davr. Polioomilli nazariyalarning rivojlanishi

1-bosqich A. Marshall, J.B. Klark, V. 
Pareto

Ishlab chiqarish va iste’mol muvozanat narxini 
shakllantirishning teng omillari sifatida ishlaydi.

2-bosqich E. Chemberlen, D. 
Robinson

Bozor muhiti qiymatni shakllantirishning asosiy 
omili bo‘lib, ishlab chiqarish va iste’mol ma’lum 
tarmoqlar sanoat bozorida bir-biri bilan bevosita 
o‘zaro ta’sir qiluvchi omillardir.

3-bosqich J.M. Keyns, J.R. Xiks Qiymat shakllanishining asosiy omili sifatida – 
ishlab chiqarish tan olinadi.

4-bosqich P. Sraffa, P. Struve, S. 
Frank

Keyns va neoklassik nazariyalarning 
yondashuvlarini doira iqtisodiy modelda 
birlashtirgan.

Xo‘jalik yurituvchining ishlab chiqarish tannarhi buxgalteriya hisobi va tahliliy nuqtai-nazardan tannarh, 
qo‘shilgan qiymat va sotish qiymati kabi tushunchalar yordamida ko‘rib chiqiladi. Mahsulot tannarhi uni ishlab 
chiqarish va sotish bilan bog‘liq bo‘lgan, pul ko‘rinishida ifodalangan xarajatlarni ifodalaydi va quyidagi element-
lardan iborat: moddiy xarajatlar; mehnat xarajatlari; hisoblangan amortizatsiya summalari va boshqa xarajatlar.

Iqtisodiyot nazariyasida qo‘shilgan qiymat umumiy qabul qilingan bir ma’noli talqinni olmagan. Hozirgi 
vaqtda ikkita qarama-qarshi nazariya mavjud: qo‘shimcha qiymatning klassik kontseptsiyasi (A. Smit, D. 
Rikardo, K. Marks), bunda yangi qiymatning manbai yollanma ishchilarning ortiqcha mehnati deb ataladigan 
narsa va ishlab chiqarish omillari tushunchasi (J.B. Say, J.B. Klark) qiymat yaratishda mehnat, kapital va 
tabiat ishtirok etadi, lekin uning shakllanishi va qo‘llanilishi mexanizmini ochib bermaydi. Bizning fikrimizcha, 
qo‘shilgan qiymatni yaratilgan mahsulot qiymatining bir qismi sifatida belgilash mumkin (1-rasm).

1-rasm. Qo‘shilgan qiymatni shakllantiruvchi elementlar.

Qo‘shilgan qiymat – ishlab chiqarish hajmini tavsiflash uchun qo‘llaniladigan iqtisodiy hisob ko‘rsatkichi 
bo‘lib, jo‘natilgan mahsulot tannarxidan ishlab chiqarish jarayonida iste’mol qilingan mehnat ob’ektlariga 
haq to‘lash xarajatlarini chiqarib tashlash yo‘li bilan olinadi. Xo‘jalik yurituvchi subyekt tomonidan yaratilgan 
qo‘shilgan qiymatga ushbu xo‘jalik yurituvchi subyekt shakllanishida ishtirok etmagan iste’mol qilingan moddiy 
resurslar qiymati kirmaydi.Mikro darajada, amortizatsiyani qo‘shilgan qiymatga kiritmaslik tavsiya etiladi, chunki 
u har doim tannarhning bir qismidir. Axborot ta’minoti nuqtai-nazaridan, u buxgalteriya ma’lumotlaridan olinishi 
va asosiy vositalarning amortizatsiyasini qoplash uchun mo‘ljallangan daromadning mustaqil elementi sifa-
tida olingan daromadda alohida qator sifatida ko‘rsatilishi kerak. Shunday qilib, qo‘shilgan qiymatni ishchilar 
ulushini, xo‘jalik yurituvchi subyektning ulushini va davlat ulushini tashkil etuvchi belgilovchi omillar to‘plami 
sifatida ko‘rib chiqish mumkin (2-rasm).

2-rasm. Iqtisodiy subyekt tomonidan qo‘shilgan qiymat tarkibiy elementlari

Makrodarajada qo‘shilgan qiymat tovarlar, ishlar, xizmatlarni sotishdan tushgan tushum va oraliq iste’mol 
deb ataladigan, ya’ni xom-ashyo, materiallar, asboblar, idishlar, yarim tayyor mahsulotlar, butlovchi qismlar, 
yoqilg‘i, elektr energiyasi, issiqlik, suv va ishlab chiqarish xizmatlarining joriy ishlab chiqarish iste’moli o‘rtasi-
dagi farqdir.

Mikrodarajada mehnat xarajatlari faqat ish haqini o‘z ichiga oladi, makrodarajada esa bu ko‘rsatkich to‘g‘ri-
dan-to‘g‘ri ish haqi, sug‘urta mukofotlari, xarajatlarni tashkil etuvchi ijtimoiy nafaqalar, mukofotlarni o‘z ichiga 
oladi, dividendlar va shunga o‘xshash xodimlarning daromadlari ish haqiga kiritilmaydi.

Muallifning pozitsiyasidan ishlab chiqarish hajmini tavsiflash uchun ishlatiladigan iqtisodiy hisob-kitob 
ko‘rsatkichi sifatida qo‘shilgan qiymat tushunchasi shakllantirildi, mikro va makro darajadagi qo‘shilgan qiy-
matning tarkibiy determinantlari aniqlandi, bu nafaqat iqtisodiy subyektning o‘zi va uning xodimlari faoliyatining 
samaradorligini aniqlashga, balki davlat byudjetining daromad qismini shakllantirishga imkon beradi.

Bizning fikrimizcha, qo‘shilgan qiymatni hisoblash jarayonida uning qator metodologik jihatlariga alohida 
e’tibor berish talab etiladi:

1. mikrodarajada amortizatsiya tannarhning bir qismi sifatida, makrodarajada esa qo‘shilgan qiymatning bir 
qismi sifatida hisobga olinadi;

2. mikrodarajada tannarh moddalari barcha ishlab chiqarilgan mahsulotlar emas, balki faqat sotilgan mah-
sulotlarning tannarh elementlari bo‘yicha guruhlanadi;

3. QQS daromadlar va xarajatlardan ajratilishi kerak, chunki bu soliq iqtisodiy aylanmada ishtirok etmaydi.

X U L O S A  V A  T A K L I F L A R
Davlat tomonidan soliqlarni belgilashning imperativ xususiyati bir qator metodologik koordinatalarni 

aniqlash imkonini beradi: ishlab chiqarishning asosiy omillaridan foydalanish natijasida olingan qo‘shilgan qiy-
matni taqsimlash va qayta taqsimlash natijasida jamiyat hayotining moddiy asosi, davlatning moliyaviy resurs-
lari manbai sifatida ishlab chiqarish jarayonining ustuvorligini hisobga oladigan ishlab chiqarish xususiyatlari; 
daromadning bir qismini olib qo‘yish zarurligini hisobga oladigan va to‘lovchilar va davlatning qarama-qarshi 
manfaatlarini keltirib chiqaradigan iqtisodiy xususiyatlar, masalan, davlatning jamiyatning ijtimoiy-iqtisodiy rivo-
jlanishiga bo‘lgan ehtiyojlari va soliq to‘lovchining ishlab chiqarish va shaxsiy iste’molni kengaytirish qobiliyati 
bilan belgilanadigan xarajatlar; turli omillar bozorlarida olingan daromadlarni ko‘rsatilgan davlat xizmatlari qiy-
mati bilan belgilanadigan ulushda olib qo‘yish mexanizmi orqali qo‘shilgan qiymatni taqsimlashda davlat ishtiro-
kini hisobga olgan holda bozor xususiyatlari [8].

Yalpi qo‘shilgan qiymatni birlamchi taqsimlash natijasida «davlatning tadbirkorlik qobiliyati (davlat tomonidan 
tartibga solish)» omiliga bog‘liq bo‘lgan davlat daromadlari barcha soliq tushumlari emas, balki iste’molga olin-
adigan bilvosita soliqlar ko‘rinishidagi ularning faqat bir qismi bo‘lib, ular tovarlarni sotish narxlarining bir qismi 
sifatida mustaqil harakatni amalga oshiradi.

Qo‘shilgan qiymat yaratish jarayonini tashkil etish orqali davlat ijtimoiy ishlab chiqaruvchi kuch funksi-
yalarini egallaydi va aynan shu asosda “davlatning (hokimiyatning) tadbirkorlik salohiyati” mehnat va kapital 
omillaridan alohida makroiqtisodiy resurs, ijtimoiy takror ishlab chiqarish va iqtisodiy o‘sish omili bo‘lib, ishlab 
chiqarish hajmi, samaradorligi va barqarorligiga bevosita ta’sir ko‘rsatadi.

Qo‘shilgan qiymatning ahamiyati, bir tomondan, bu ko‘rsatkich xo‘jalik yurituvchi subyektning samaradorl-
igiga bog‘liq bo‘lsa va ishchilarni iqtisodiy rag‘batlantirsa, ikkinchi tomondan, bu byudjet moddalarini shakllanti-
rishning muhim manbai hisoblanadi, shuning uchun qo‘shilgan qiymatning o‘sishidan nafaqat xo‘jalik yurituvchi 
subyektlar, balki davlatning o‘zi ham manfaatdor bo‘lishi kerak.

